[bookmark: _GoBack]Nurobod tumani Xalq deputatlari Kengashining 2024-yil 27-dekabr kungi VII-3-020-7-99-K/24-sonli qaroriga asosan 2025-yil uchun tuman mahalliy byudjeti tasdiqlangan. Ushbu byudjet tuman ijtimoiy-iqtisodiy barqarorligini ta’minlash, aholining turmush darajasini yaxshilash, muhim infratuzilmaviy va ijtimoiy loyihalarni moliyalashtirishda muhim manba bo‘lib xizmat qilmoqda.
Daromadlar ko‘rsatkichi
2025-yilning 1-choragi davomida Nurobod tuman mahalliy byudjet daromadlarining prognoz ko‘rsatkichi 24 mlrd 700 mln so‘m miqdorida belgilangan. Ushbu mablag‘ asosan mahalliy soliqlar va majburiy to‘lovlar, davlat bojlari, ijaradan tushgan mablag‘lar, shuningdek, yuqori tashkilotlardan ajratilgan subsidiya va transfertlar hisobidan shakllantirilgan.
Xarajatlar ko‘lamida ijtimoiy yo‘nalishlar ustuvor bo‘ldi
Tuman byudjeti xarajatlarining 1-chorak uchun belgilangan asosiy ko‘rsatkichi esa 32 mlrd 132,4 mln so‘mni tashkil etdi. Bu xarajatlar asosan tuman miqyosida faoliyat yuritayotgan 16 ta byudjet tashkilotlari orqali amalga oshirildi. Ushbu tashkilotlar uchun 35 ta xarajatlar smetasi tuzilib, tuman Iqtisodiyot va moliya bo‘limi tomonidan ro‘yxatga olinib, moliyalashtirish ishlari bosqichma-bosqich yo‘lga qo‘yildi.
Kassa ijrosi: moliyaviy barqarorlik ta’minlanmoqda
2025-yil 1-choragida jami 37 mlrd 246,7 mln so‘m kassa xarajatlari amalga oshirildi. Bu mablag‘lar quyidagi guruhlar bo‘yicha taqsimlandi:
· I-guruh (ish haqi) xarajatlari – 11 mlrd 648 mln so‘m
· II-guruh (ijtimoiy soliq) xarajatlari – 2 mlrd 909,3 mln so‘m
· IV-guruh (tovarlar va xizmatlar xarajatlari, kommunal to‘lovlar, ta’mirlash ishlari va boshqalar) – 22 mlrd 689,4 mln so‘m
Bu xarajatlarning asosiy qismini ta’lim, sog‘liqni saqlash, ijtimoiy himoya, hudud infratuzilmasini saqlash va rivojlantirishga yo‘naltirilgan mablag‘lar tashkil qiladi.
Nurobod tumanining 2025-yil 1-chorakdagi byudjet ijrosi iqtisodiy faoliyatning barqarorligini ko‘rsatmoqda. Xarajatlarning ustuvor yo‘nalishlarga yo‘naltirilishi tuman aholisi farovonligini oshirishda, ijtimoiy muassasalarning barqaror faoliyatini ta’minlashda muhim omil bo‘lib xizmat qilmoqda. Tuman rahbariyati kelgusida ham byudjet mablag‘laridan samarali va oqilona foydalanishni ta’minlashga qaratilgan tizimli chora-tadbirlarni davom ettirishni maqsad qilgan.

